Замима

Бо қарори Ҳукумати 

Ҷумҳурии Тоҷикистон

аз 26 октябри соли 2021, № 465

тасдиқ шудааст
ТАРТИБИ 
МАБЛАҒГУЗОРИИ МУАССИСАҲОИ ДАВЛАТИИ ТАНДУРУСТИИ 
 СОХТОРИ БЕМОРХОНАВӢ ДАР АСОСИ МЕХАНИЗМИ МАБЛАҒГУЗОРӢ  
АЗ РӮЙИ НАТИҶАИ ТАБОБАТ 
1. МУҚАРРАРОТИ УМУМӢ 
1. Тартиби маблағгузории муассисаҳои давлатии тандурустии сохтори беморхонавӣ дар асоси механизми маблағгузорӣ аз рӯйи натиҷаи табобат механизми ташаккули буҷетҳои маҳаллии ноҳияҳо ва шаҳрҳои Ҷумҳурии Тоҷикистонро дар заминаи маблағгузории муассисаҳои давлатии тандурустии сохтори беморхонавӣ аз рӯйи натиҷаи табобат дар сохтори беморхонавӣ муайян мекунад.

2. Беморхонаҳои марказии ноҳиявӣ ва шаҳрӣ  ба механизми маблағгузории муассисаҳои давлатии тандурустии сохтори беморхонавӣ аз рӯйи натиҷаи табобат дар сохтори беморхонавӣ гузаронида шаванд.

3. Механизми маблағгузории муассисаҳои давлатии тандурустии сохтори беморхонавӣ аз рӯйи натиҷаи табобат дар сохтори беморхонавӣ, ба истиснои хароҷоти сохтмони асосӣ, ҳамаи моддаҳои хароҷотии муассисаҳои давлатии тандурустии сохтори беморхонавиро ба назар мегиранд.

4. Гузариши муассисаҳои давлатии тандурустии сохтори беморхонавӣ ба механизми маблағгузории муассисаҳои давлатии тандурустии сохтори беморхонавӣ аз рӯйи натиҷаи табобат дар сохтори беморхонавӣ дар доираи ҳаҷми маблағгузории буҷетӣ дар соҳаи тандурустӣ барои соли 2022 ва нишондиҳандаҳои тасдиқшудаи буҷет барои солҳои оянда амалӣ мегардад.    

5. Меъёрҳои заминавии маблағгузории муассисаҳои давлатии тандурустии сохтори беморхонавӣ аз рӯйи натиҷаи табобат дар сохтори беморхонавӣ барои намудҳои зерини сохтори беморхонавӣ муқаррар карда шудааст:

- беморхонаҳои марказии шаҳрӣ;

- беморхонаҳои марказии ноҳиявӣ.

6. Баъд аз тасдиқи арзиши меъёрҳои заминавии маблағгузории муассисаҳои давлатии тандурустии сохтори беморхонавӣ аз рӯйи натиҷаи табобат дар сохтори беморхонавӣ барои муассисаҳои давлатии тандурустии сохтори беморхонавӣ, танзими маблағгузории воҳидҳои сохторӣ, арзишҳои ҳадди ақали тавсияшудаи меъёри маблағгузорӣ барои беморхонаҳои минтақавии деҳотӣ муқаррар карда мешаванд.

7. Ҳаҷми солонаи маблағҳои буҷетӣ дар асоси меъёри заминавии маблағгузории муассисаҳои давлатии тандурустии сохтори беморхонавӣ аз рӯйи натиҷаи табобат дар сохтори беморхонавӣ барои ҳар як муассисаҳои давлатии тандурустии сохтори беморхонавӣ аз рӯйи ҳаҷми умумии маблағҳо бо тақсимот дар асоси моддаи хароҷотии гурӯҳбандии иқтисодии буҷетӣ муайян карда мешавад.

2. РАВАНДИ БАНАҚШАГИРИИ БУҶЕТ
8. Муассисаҳои давлатии тандурустии сохтори беморхонавӣ аз рӯйи натиҷаи табобат бо дастури Вазорати тандурустӣ ва ҳифзи иҷтимоии аҳолии Ҷумҳурии Тоҷикистон маълумот оид ба натиҷаҳои табобатро (замимаи 1) ба мақомоти ваколатдор мутобиқи шакл ва муҳлати ҳисоб кардани стандартҳои асосӣ ва дархостҳои буҷетӣ барои муассисаҳои давлатии тандурустии сохтори беморхонавӣ пешниҳод менамояд.

9. Вазорати тандурустӣ ва ҳифзи иҷтимоии аҳолии Ҷумҳурии Тоҷикистон дар доираи арзиши пешакии ҳадди ниҳоии хароҷоти соҳа ва дар асоси маълумоти бадастомада, пешниҳодҳоро оид ба банақшагирии буҷети муассисаҳои давлатии тандурустии сохтори беморхонавӣ барои соли ояндаи дахлдор муайян менамояд ва лоиҳаро барои муассисаҳои давлатии тандурустии сохтори беморхонавӣ бо дарназардошти шаҳру ноҳияҳо ба Вазорати молияи Ҷумҳурии Тоҷикистон пешниҳод менамояд.

 
10. Баъд аз мувофиқа бо Вазорати тандурустӣ ва ҳифзи иҷтимоии аҳолии Ҷумҳурии Тоҷикистон, Вазорати молияи Ҷумҳурии Тоҷикистон ба сарраёсату раёсатҳои молияи мақомоти иҷроияи маҳаллии ҳокимияти давлатӣ ҳаҷми меъёри маблағгузории муассисаҳои давлатии тандурустии сохтори беморхонавиро аз рӯйи натиҷаи табобат пешниҳод менамояд.

11. Вазорати тандурустӣ ва ҳифзи иҷтимоии аҳолии Ҷумҳурии Тоҷикистон ва сарраёсату раёсатҳои молияи мақомоти иҷроияи маҳаллии ҳокимияти давлатӣ параметрҳои нишондиҳандаҳои буҷетии муассисаҳои давлатии тандурустии сохтори беморхонавӣ ва андозаи фонди асосии меъёрии маблағгузории муассисаҳои давлатии тандурустии сохтори беморхонавӣ аз рӯйи натиҷаи табобатро барои давраи банақшагирӣ тибқи муҳлати муқарраргардидаи дастурамалҳои Вазорати молияи Ҷумҳурии Тоҷикистон ва Вазорати тандурустӣ ва ҳифзи иҷтимоии аҳолии Ҷумҳурии Тоҷикистон пешниҳод менамоянд (замимаҳои 2 ва 3).

12. Баъд аз қабули Қонуни Ҷумҳурии Тоҷикистон дар бораи Буҷети давлатии Ҷумҳурии Тоҷикистон барои соли дахлдори молиявӣ аз ҷониби Маҷлиси намояндагони Маҷлиси Олии Ҷумҳурии Тоҷикистон, Вазорати молияи Ҷумҳурии Тоҷикистон дар муддати 10 рӯз ба Вазорати тандурустӣ ва ҳифзи иҷтимоии аҳолии Ҷумҳурии Тоҷикистон ва сарраёсату раёсатҳои молияи мақомоти иҷроияи маҳаллии ҳокимияти давлатӣ нишондиҳандаҳои буҷети тасдиқшударо барои таҳия ва тасдиқи сметаи хароҷот пешниҳод менамояд.

13. Муассисаҳои давлатии тандурустии сохтори беморхонавӣ сметаи хароҷотро аз рӯйи моддаи гурӯҳбандии иқтисодии буҷетӣ дар доираи буҷети ҷудогардида тартиб медиҳад. Сметаи хароҷот тибқи санадҳои меъёрии ҳуқуқии амалкунандаи қонунгузории буҷети Ҷумҳурии Тоҷикистон таҳия ва тасдиқ карда мешавад.

14. Фонди музди меҳнат дар ҳамаи муассисаҳои тандурустии сохтори беморхонавӣ мутобиқи Дастурамал оид ба тартиби таъин ва пардохти музди меҳнати кормандони ташкилоту муассисаҳои давлатии тандурустии Ҷумҳурии Тоҷикистон, ки бо фармоиши Вазорати тандурустӣ ва ҳифзи иҷтимоии аҳолии Ҷумҳурии Тоҷикистон аз 25 декабри соли 2018, №1147 тасдиқ карда шудааст ва дигар санадҳои меъёрии ҳуқуқӣ ҳисоб карда мешавад.

3. РАВАНДИ ИҶРОИ БУҶЕТ
15. Ҳангоми ҳисоб кардани хароҷоти воҳидҳои сохторӣ бояд меъёрҳои тавсияшудаи маблағгузории беморхонаҳои шаҳри ва ноҳиявӣ, меъёрҳои амалкунандаи басти муассисаҳои давлатии тандурустии сохтори беморхонавӣ ва мансабҳои ҷудогона, инчунин тадқиқоти гузаронидашудаи Вазорати тандурустӣ ва ҳифзи иҷтимоии аҳолии Ҷумҳурии Тоҷикистон оид ба такмили муассисаҳои зерсохторӣ ба роҳбарӣ гирифта шавад.  

16. Сметаи хароҷотии тасдиқгардидаи муассисаҳои давлатии тандурустии сохтори беморхонавӣ барои иҷро ба раёсату шуъбаҳои хазинадории мақомоти молияи шаҳру ноҳияҳо равон карда мешавад.

17. Дар раванди иҷрои буҷет, роҳбари муассисаи давлатии тандурустии сохтори беморхонавӣ тибқи тартиби муқарраргардида ҳуқуқи манзур намудани пешниҳод оид ба ворид намудани тағйиротро ба сметаи хароҷотии тасдиқгардида, бе тағйирот дар маблағи умумии хароҷот дорад.  

18. Бо мақсади иҷрои талаботи буҷет, муассисаи давлатии тандурустии сохтори беморхонавӣ ҳангоми гузариш ба механизми маблағгузории муассисаҳои давлатии тандурустии сохтори беморхонавӣ аз рӯйи натиҷаи табобат фаъолияти худро дар асоси Қоидаҳои маблағгузории муассисаҳои давлатии тандурустии соҳаи беморхонавӣ ба роҳ мемонад.

4. БАҲИСОБГИРӢ ВА ҲИСОБОТДИҲӢ
 
19. Муассисаи давлатии тандурустии сохтори беморхонавӣ ба раёсату шуъбаҳои хазинадории мақомоти молия оид ба истифодабарии маблағҳои буҷетӣ дар муҳлати муқарраргардида аз рӯйи шаклҳои ҳисоботӣ, ки аз ҷониби Вазорати молияи Ҷумҳурии Тоҷикистон тасдиқ карда шудааст, (шакли ҳисоботии №5 «Ҳисобот оид ба иҷрои сметаи даромад ва хароҷоти ташкилотҳо») ҳисоботи дахлдорро пешниҳод менамояд.

 
20. Муассисаи давлатии тандурустии сохтори беморхонавӣ  ҳар моҳ дар муддати панҷ рӯзи корӣ ба маъмурияти шаҳриву ноҳиявӣ, сарраёсат ва раёсатҳои молияи мақомоти иҷроияи маҳаллии ҳокимияти давлатӣ дар бораи азхудкунии маблағҳои буҷетӣ тибқи шаклҳои тасдиқшуда ҳисобот пешниҳод менамояд.


21. Муассисаи давлатии тандурустии сохтори беморхонавӣ ҳар семоҳа то рӯзи 25 моҳи оянда ба маъмурияти шаҳриву ноҳиявӣ, сарраёсат ва раёсатҳои молияи мақомоти иҷроияи маҳаллии ҳокимияти давлатӣ тибқи шаклҳои тасдиқшуда ҳисобот пешниҳод менамояд.

5. МЕТОДОЛОГИЯИ ҲИСОБКУНИИ МЕЪЁРИ ЗАМИНАВИИ МАБЛАҒГУЗОРӢ АЗ РЎЙИ НАТИҶАИ ТАБОБАТ ДАР  МУАССИСАҲОИ СОХТОРИ  БЕМОРХОНАВӢ 


22. Ҳисобкунии меъёри заминавии маблағгузорӣ аз рӯйи натиҷаи табобат дар муассисаҳои давлатии тандурустии сохтори беморхонавӣ барои ҳар як гурӯҳи ҳолатҳои муолиҷа тибқи формулаи зерин гузаронида мешавад:

 QUOTE  
дар ин ҷо:

МЗмат (1 + n) – меъёри заминавии маблағгузорӣ аз рӯйи натиҷаи табобат барои ҳар як гурӯҳи натиҷаи табобат;

ҲНТ (1 + n) – ҳаҷми умумии маблағгузорӣ аз маблағҳои давлатӣ аз рӯйи натиҷаи табобат, ки ба гурӯҳи муайян тааллуқ доранд ва дар соли гузашта аз ҷониби ҳамаи муассисаҳои давлатии тандурустии сохтори беморхонавӣ пардохт карда шудаанд;

ШНТ (1 + n) – шумораи умумии натиҷаи табобати гурӯҳи муайян, ки дар соли гузашта аз ҷониби ҳамаи муассисаҳои давлатии тандурустии сохтори беморхонавӣ пардохт шудаанд;    

АКС – афзоиши коэффитсиенти солона барои ҳисоб кардани меъёри заминавии маблағгузорӣ аз рӯйи натиҷаи табобат дар ҳамаи муассисаҳои давлатии тандурустии сохтори беморхонавӣ, ки дар асоси нишондодҳои буҷети соли нақшавӣ ҳисоб карда мешавад.


23. Барои ҳисоб кардани буҷети ҳар як муассисаи давлатии тандурустии сохтори беморхонавӣ, ки кумаки беморхонавӣ мерасонанд, се параметр истифода бурда мешаванд:

a) меъёри заминавии маблағгузорӣ аз рӯйи натиҷаи табобат дар соли нақшавӣ;

б) шумораи ҳолатҳои табобатшуда, ки соли гузашта ҷавоб шудаанд;  

в) коэффитсиентҳои тасҳеҳотӣ, бо дарназардошти ба ҳисоб гирифтани хароҷоти иловагии марбут ба шароити пешниҳоди хизматрасонӣ.

24. Баҳисобгирии буҷети солонаи муассисаҳое, ки кумаки беморхонавӣ мерасонанд, буҷетҳои воҳидҳои зерсохториро дар бар мегирад. Баҳисобгирии буҷети муассисаҳое, ки кумаки беморхонавӣ мерасонанд, аз рӯйи формулаи зерин сурат мегирад;

БСбмш/бмн = ∑ (1 + n) (МЗмат (1 + n) * ШНТмкб (1 + n) * КИШНТмкб (1 + n) * КИШАИмкб (1 + n)) * КҶ * ДГМ,


дар ин ҷо: 

БСбмш/бмн – буҷети солонаи кумаки беморхонавии муассисаи шаҳр/ноҳия дар соли нақшавӣ;

МЗ мат (1 + n) – меъёри заминавии маблағгузорӣ аз рӯйи натиҷаи табобат барои муассисаҳои давлатии тандурустии сохтори беморхонавӣ дар соли нақшавӣ;

ШНТмкб (1+n) – шумораи ҳолатҳои табобатшуда дар муассисаҳои давлатии тандурустии сохтори беморхонавии шаҳру ноҳияи мазкур дар соли гузашта (аз ҷумла воҳидҳои сохторӣ). Дар ҳолате, ки муассисаи давлатии тандурустии сохтори беморхонавӣ парвандаҳо оид ба ҳолати табобат надошта бошад, аммо дар соли оянда ба нақша гирифта бошад, пас дар ҳисоб шумораи пешгӯишавандаи ҳолатҳои табобат истифода мешавад, ки бояд ба имконияти шуъбаҳо асос ёбад, ки чунин хизматрасониҳоро таъмин мекунанд.   

КИШҲТмкб (1 + n) – коэффитсиенти тасҳеҳотии шумораи ҳолати табобат бо дарназардошти афзоиши миёна/ихтисори шумораи ҳолатҳои табобат дар 3 соли гузашта,

КИШАИмкб (1 + n) – коэффитсиенти тасҳеҳотии шумораи аҳолии имтиёзнок, бо дарназардошти таносуби шумораи аҳолии имтиёзноки ноҳия/шаҳр ба шумораи умумии аҳолии имтиёзноки ҷумҳурӣ,

∑ (1 + n) – маблағи ҳамаи ҳисобҳои натиҷаи табобат, ки бо роҳи зарб задани ҳар як меъёри заминавии маблағгузорӣ аз рӯйи натиҷаи табобат ба коэффитсиенти тасҳеҳотии шумораи ҳар як гурӯҳи асосӣ (КИШАИ (1 + n)), ба коэффитсиенти ислоҳкунанда барои шумораи имтиёзнокҳо (КИШАИ (1 + n)) ва оид ба шумораи ҳолатҳое, ки дар муассисаҳои давлатии тандурустии беморхонавии шаҳру ноҳияи мазкур дар соли гузашта табобат шудаанд (ШНТ (1 + n));

КҶ – коэффитсиенти ҷуғрофӣ барои муассисаҳои давлатии тандурустии сохтори  беморхонавӣ дар соли нақшавӣ (коэффитсиенти ҷуброни муассисаи давлатии тандурустии сохтори беморхонавӣ дар робита бо афзоиши эҳтимолии хароҷоти марбут ба шароити махсуси ҷуғрофӣ, ба монанди ҷойгиршавӣ дар шароити баландкӯҳӣ, зичии аҳолӣ, дурдастӣ).  Ҳангоми зарурат надоштани баррасии омили ҷуғрофӣ барои муассисаи давлатии тандурустии сохтори беморхонавӣ, КҶ бояд ба 1.00 баробар бошад.

ДКМ – дигар коэффитсиенти махсус барои ин навъи муассисаи давлатии тандурустии сохтори беморхонавӣ дар соли банақшагирӣ (ба монанди коэфитсиенти тасҳеҳотӣ барои ҷуброни афзоиши эҳтимолии хароҷот ё бо мақсади баробар кардани маблағҳои ҷудошуда барои ин навъи муассисаи давлатии тандурустии сохтори беморхонавӣ). Агар зарурати ба назар гирифтани чунин коэффитсиентҳои иловагӣ барои муассисаи давлатии тандурустии сохтори беморхонавӣ набошад, ДКМ бояд ба 1.00 баробар бошад.

25. Ҳаҷми умумии буҷети сохтори беморхонавӣ дар буҷети тандурустии ноҳия/шаҳр дар соли муайян маблағи буҷети солонаи кумаки беморхонавӣ аз рӯйи навъи муассисаи давлатии тандурустии сохтори беморхонавӣ ба ҳисоб меравад ва бо формулаи зерин ҳисоб карда мешавад:
БСБ =[image: image6.png]YBC 61 + Y BC ,ean



,

дар ин ҷо, 

БСБ – буҷети умумии солонаи сохтори беморхонавӣ дар соли нақшавӣ;

 – маблағи буҷети солонаи намудҳои алоҳидаи сохтори беморхонавӣ;

 – маблағи буҷети солонаи дигар намудҳои алоҳидаи сохтори беморхонавӣ.

